
VENDIM 

Nr. 811, Datë  30.06.2021 

“Mbi autorizimin e përqendrimit të realizuar nëpërmjet përftimit të kontrollit të shoqërisë 
Geothermal Target Two II Single-Member SA nga shoqëria Geoenergy Aegean Holding 

Single-Member Societe Anonyme” 
 

Komisioni i Konkurrencës me pjesëmarrjen e: 

 

 

 

Në mbledhjen e tij të datës 30.06.2021, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të kontrollit të 
shoqërisë Geothermal Target Two II Single-Member SA nga shoqëria 
Geoenergy Aegean Holding Single-Member Societe Anonyme. 

 
Baza Ligjore: Nenet 2, 10-12, neni 24, germa d, dhe nenet 53-64 të ligjit nr. 9121, datë 

28.07.2003 “Për mbrojtjen e konkurrencës”, i ndryshuar; Rregullorja “Për 
zbatimin e procedurave të përqendrimit të ndërmarrjeve”; Udhëzimi “Për 
formën e njoftimit të përqendrimit” dhe Formulari i njoftimit të përqendrimit.  
 

Komisioni i Konkurrencës, pas shqyrtimit të relacionit të Sekretarit të Përgjithshëm si dhe raportit 
të Drejtorisë së Analizës dhe Metodologjisë së Tregjeve, mbi njoftimin e përqendrimit të realizuar 
nëpërmjet përftimit të kontrollit të shoqërisë Geothermal Target Two II Single-Member SA nga 
shoqëria Geoenergy Aegean Holding Single-Member Societe Anonyme. 
 

VËREN SE : 

Transaksioni dhe procedura 
Pranë Autoritetit të Konkurrencës, është depozituar njoftimi mbi përftimin e kontrollit të shoqërisë 
Geothermal Target Two II Single-Member SA nga shoqëria Geoenergy Aegean Holding Single-
Member Societe Anonyme. 

Palët kanë nënshkruar “Marrëveshje për shitjen dhe blerjen e 12.750 aksioneve në shoqërinë 
anonime me një anëtar të vetëm Geothermal Target Two II Single-Member SA”, “Marrëveshja e 
Aksionarëve” dhe “Marrëveshje Bashkëpunimi”. 

Znj. Juliana LATIFI Kryetar 
Znj. Leida MATJA Zv/Kryetar 
Z. Eduard YPI Anëtar 
Znj. Adriana BERBERI Anëtar 
Z. Denar BIBA Anëtar 

Blerësi: Geoenergy Aegean Holding Single-Member Societe Anonyme është një shoqëri 
aksionare, e themeluar sipas legjislacionit grek, me objekt aktiviteti financimin, projektimin, 
instalimin ndërtimin dhe funksionimin e termocentraleve gjeotermale në 4 zona gjeografike në 
Greqi. Geoenergy Aegean Holding Single-Member Societe Anonyme zotërohet 100% nga 
shoqëria Elector SA Energy and Enviromental Applications. 

Garantuesi: Helector SA Energy and Enviromental Applications është një shoqëri e themeluar 
sipas legjislacionit grek dhe që zotërohet 94.44% nga Ellaktor SA, e cila është pjesë e Ellaktor 
Group, grupi më i madh i infrastrukturës në Greqi, me një prani ndërkombëtare dhe portofol të 
larmishëm aktivitetesh që fokusohet në ndërtim, koncesione, mjedis, energji të rinovueshme dhe 
zhvillimin e pasurive të paluajtshme. 

Ellaktor Group ushtron veprimtarinë e tij në Shqipëri përmes shoqërive të mëposhtme: 

Vector-AL SHPK është një shoqëri me përgjegjësi të kufizuar, me objekt aktiviteti: ndërtim 
rrugësh, veprash hidroteknike, godinash civile, ekonomike, industriale, etj.  

Copri-Actor Shoqëri e Thjeshtë është një shoqëri e krijuar dhe themeluar për zbatimin e projektit 
Rruga Tiranë-Elbasan. 

Aktor Shoqëri Anonime Teknike është një shoqëri aksionare, e cila është aktive në tregun e 
ndërtimit, mirëmbajtjes dhe shfrytëzimit të sistemit të koncesionit të cilado veprave publike, 
komunale etj. 

Shitësi: PPC Renewables S.A është një shoqëri aksionare, e regjistruar sipas legjislacionit grek, 
me objekt veprimtarie: studimin, projektimin, instalimin, menaxhimin dhe funksionimin e 
objekteve dhe stacioneve të energjisë nga burimet e ripërtëritshme të energjisë nga çdo burim pa 
kufizim në shumën e buxhetit të tyre, së bashku me pajisjet dhe mjetet e tyre përkatëse etj. 

PPC Renewables S.A është një filial i zotëruar plotësisht nga Public Power Corporation SA. Grupi 
Public Power Corporation SA është aktiv në sektorin e prodhimit të energjisë elektrike pavarësisht 
nga burimi, si në sistemin e interkoneksionit ashtu edhe në sistemin e transmetimit të thjeshtë. 

Grupi Public Power Corporation SA zotëron plotësisht filialin e saj në Shqipëri PPC Albania SHA, 
e cila është një shoqëri aksionare, me objekt aktiviteti: importin, eksportin, tregtinë dhe prodhimin 
e energjisë elektrike etj. 

Shoqëria Target: Geothermal Target Two II Single-Member SA është një shoqëri aksionare, 
e themeluar sipas legjislacionit grek, e zotëruar tërësisht nga shoqëria PPC Renewables. 
Geothermal Target Two II Single-Member SA dhe ka si objekt aktiviteti: menaxhimin, zhvillimin, 
financimin, ndërtimin dhe operimin lidhur me projektet specifike të burimeve të energjisë së 
rinovueshme, që kanë të bëjnë me shfrytëzimin e rezervave gjeotermale të puseve gjeotermale të 
dhëna me qira nga shteti grek.  

Shoqëria Geotermal Target II single Member SA nuk operon në Shqipëri. 

Më datë 06 maj 2021, shoqëritë PPC Renewables S.A, Geoenergy Aegean Holding Single-
Member Societe Anonyme dhe Helector SA Energy and Enviromental Applications kanë 
nënshkruar “Marrëveshjen për shitjen dhe blerjen e 12.750 aksioneve në shoqërinë anonime me 
një anëtar të vetëm Geothermal Target Two II Single-Member SA”.  

Pas përfundimit të transaksionit, shoqëria target Geothermal Target Two II Single-Member SA do 
të zotërohet 51 % nga Geoenergy Aegean Holding Single-Member Societe Anonyme dhe 49% nga 
PPC Renewables S.A. 

Sipas dokumentacionit të depozituar, transaksion plotëson kriteret e përcaktuara në nenin 10 dhe 
12, të ligjit nr. 9121, datë 28.07.2003 “Për mbrojtjen e konkurrencës”, i ndryshuar dhe si i tillë 
kërkohet autorizimi nga Komisioni i Konkurrencës 

Vlerësimi i konkurrencës              

Referuar nenit 3, pika 7, të ligjit nr. 9121, datë 28.07.2003 “Për mbrojtjen e konkurrencës”, i 
ndryshuar, si edhe Udhëzimit nr.76, datë 07.04.2008 “Për përcaktimin e tregut përkatës”, treg 
përkatës i produktit mund të konsiderohet tregu i prodhimit të energjisë elektrike pavarësisht 
burimit dhe tregu i furnizimit me energji elektrike në nivelin e shitjes me shumicë, por duke qenë 
se transaksioni nuk do të ketë asnjë ndikim në tregun shqiptar si edhe duke iu referuar praktikave 
të Komisionit Evropian në çështje të ngjashme, tregu përkatës i produktit do të lihet i hapur. Treg 
përkatës gjeografik do të konsiderohet territori i Republikës së Shqipërisë. 

Transaksioni i propozuar është përftimi i kontrollit të shoqërisë Geotermal Target Two II Single 
Member SA nga  shoqëria Geoenergy Aegean Holding Single-Member Societe Anonyme. 

Blerësi, shoqëria Geoenergy Aegean Holding Single-Member Societe Anonyme, zotërohet nga 
Ellaktor Group, i cili operon në Shqipëri përmes shoqërive Vector-Al SHPK; Copri-Aktor Shoqëri 
e Thjeshtë dhe Aktor SHA Teknike, të cilat janë aktive në tregun e ndërtimeve në Shqipëri. 

Targeti, shoqëria Geotermal Target Two II single Member SA, nuk operon në Shqipëri. 

Përqendrimi nuk do të krijojë mbivendosje ose marrëdhënie të rrjedhës së sipërme apo të poshtme 
midis aktiviteteve  të palëve në nivel kombëtar dhe për këto arsye, transaksioni i synuar nuk do të 
sjellë asnjë ndryshim dhe nuk do të ketë asnjë ndikim në tregun shqiptar. 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të ligjit nr. 9121, 
datë 28.07.2003 “Për mbrojtjen e konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet përftimit të kontrollit të shoqërisë 
Geotermal Target Two II Single Member SA nga  shoqëria Geoenergy Aegean Holding 
Single-Member Societe Anonyme. 

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 
bëhen pagesat që parashikon rregullorja “Për caktimin e shpenzimeve për ndjekjen e 
procedurave pranë Autoritetit të Konkurrencës”. 

    Ky vendim hyn në fuqi menjëherë.  
 

KOMISIONI I KONKURRENCËS 

